
Kuphume simemetelo lesimema tonkhe 
tilwane kutsi tibhalise emagama kute 
titongenela umjaho wekugijima.
Lomjaho bewungenelwa ngelishumi 
lemarandi. Tilwane titawugijima libanga 
lelingemakhilomitha lasihlanu.

Lotawuphuma phambili utawutfola 
emarandi lalikhulu.
Lotawuphuma sibili utawutfola emarandi 
langemashumi lasihlanu.
Lotawuphuma sitsatfu utawutfola 
emarandi langemashumi lamatsatfu.

Logwaja bekajabule kakhulu ngalomjaho 
wavele wacala kutivocavoca.

“Vele mine sengiyitsetse lemali yekucala 
kute lotangishiya nonkhe niyakwati loko.”

“Wena logwaja uyatsandza kutitjela 
watingani kutsi utawuphumelela 
singakagijimi nje?” kubuta lufudvu 
ngekucasuka.

“Nje wena fudvu ungashiya bani?”
“Futsi nje ungatihluphi nekutsi 
utogijima kanye natsi,” washo logwaja 
ahlekisa ngelufudvu.

Lwafika ke lusuku lolukhulu tonkhe 
tilwane betigcoke tikhindi tato ngemuva 
tibhalwe tinombolo. 
Injabulo beyibonakala kuto tonkhe tilwane 
nelufudvu nalo belubukeka lutimisele 
kugijima.

Kwevakala livi embhobheni litsi: “Umjaho 
sewutawucala tilungiseleleni nonkhe.”
Kwalandzela umsindvo wesibhamu losho 
kutsi umjaho sewucalile.

Lapho umjaho bewenteka khona lomgwaco 
bewehlela kakhulu. Lufudvu lacabanga lisu 
lokuphumelela kulomjaho. 
Lavele lafihla inhloko netinyawo talo 
ngekhatsi kwemtimba walo.
Naloke lufudvu lugicika njalo liba sedvute 
nalapho umjaho uphelela khona.

Lufudvu lacalata labuka emuva.
Labona logwaja naletinye tilwane tibekile 
ngematubane tisesekudzeni.
Lasondzela ngasentsanjeni levakala 
litsi: “Ngimi lophumelele!” lasho 
lutishayela tandla.

Logwaja bese asondzele edvute nentsambo.
Wevakala sekatsi “Ngeke kwenteke loko! 
lufudvu luphumelele njani lungakwati 
kugijima?” 

“Akwentiwe luphenyo.”
“Lokusalako ngimi lophume phambili,” lasho 
lufudvu lutishaya sifuba  
luhlekelela.”

